
 

 

 
 

Pou Piblikasyon Imedya: 31/01/2019  GOUVÈNÈ ANDREW M. CUOMO 
 
 

GOUVÈNÈ CUOMO ANONSE Y AP SOULVE ENTÈDIKSYON POU TRAKTÈ 
REMÒK YO AK BIS KOMÈSYAL YO PA PASE SOU I-90, I-190 AK I-290  

NAN REJYON LWÈS NEW YORK  
  

Y ap Soulve Fèmti Konplè ki te gen sou State Route 400 ak U.S. Route 219 lan 
tou  

  
Entèdiksyon Rete an Plas pou tout lòt Wout Eta yo te Anonse Avan yo Pandan 

Kondisyon Move Tan Ivènal yo ap Pèsiste  
  

L ap Ankouraje Chofè yo pou yo pa Ale sou Wout yo Paske Tanperati yo ap 
Kontinye Bese  

  
  

Jodi a, Gouvènè Andrew M. Cuomo te anonse, pou antre an vigè imedyatman, ke y ap 
soulve entèdiksyon sou traktè remòk ak bis yo ki aktyèlman an plas pou yo pa pase 
sou I-90, I-190 ak I-290 nan Rejyon Lwès New York la. Entèdiksyon ki sou wout sa yo 
te antre an vigè nan Rejyon Lwès New York la kòmanse Madi 29 Janvye a 8 è 
p.m. Aprè yo te fè yon evalyasyon konplè, Lapolis Eta a te jije kondisyon sou twa wout 
sa yo an tout sekirite. Anplis de sa, yo te soulve fèmti konplè ki te gen sou State Route 
400 ak U.S. Route 219 soti nan Peters Road rive nan I-90 a tou. Gouvènè a ap 
kontinye ankouraje chofè nan Rejyon Lwès New York la yo pou yo pa ale sou wout yo 
pandan tanperati yo kontinye desann pi ba pase zewo.  
  
Yon fèmti konplè rete an vigè pou wout State Route 5 soti State Route 179 rive  
I-190. Yo prevwa reyouvri pòsyon wout la pou trajè lèmaten an, toutfwa y ap pran yon 
desizyon final pwochènman annatandan amelyorasyon kondisyon van yo pou asire 
sekirite popilasyon an k ap vwayaje a.  
  
Anplis de sa, entèdiksyon sou traktè remòk ak bis komèsyal yo pou yo pa pase sou  
I-81 lan soti sou Fwontyè Kanadyen an rive nan State Route 104 la rete an vigè.  
  
“Pandan de jou ki sot pase yo, mwen te wè pèsonèlman kondisyon danjrez ki te gen 
sou wout Rejyon Lwès New York la yo, epi wout sa yo te pi an sekirite akoz 
entèdiksyon vwayaj nou te mete sou kamyon ak bis yo”, Gouvènè Cuomo te 
deklare. “Entèdiksyon vwayaj yo toujou an vigè pou lòt wout prensipal yo, epi mwen ap 
ankouraje Nouyòkè yo pou yo kontinye pran prekosyon paske tanperati yo kontinye 
rete glasyal. Eta a pral ede lokalite yo jan sa nesesè jiskaske pòsyon tanpèt la ki pi 
makawon an fin pase.”  
  
Otorite Thruway yo (Thruway Authority) ankouraje otomobilis yo telechaje aplikasyon 
mobil li an, ki disponib gratis sou aparèy iPhone ak Android yo. Aplikasyon an bay 



 

 

otomobilis yo enfòmasyon sou sikilasyon an nan tan reyèl, ansanm avèk asistans 
navigasyon pandan yo sou wout. Otomobilis yo ka enskri tou nan imèl TRANSalert, sa 
ki bay dènye enfòmasyon sou kondisyon sikilasyon sou otowout Thruway lan, gras a 
lyen sa a: https://wwwapps.thruway.ny.gov/tas/index.aspx. Pandan ensidan majè yo, 
Otorite yo ap difize enfòmasyon sou Radyo Konsèy pou Otowout yo (Highway Advisory 
Radio, HAR) epi aktive Pano Mesaj Varyab yo (Variable Message Signs, VMS) pou 
alète otomobilis yo.  
  
Otomobilis yo ka tcheke 511NY tou lè yo rele 511 oswa ale 
sou https://protect2.fireeye.com/url?k=8aaf7164-d697d606-8aad8851-000babd9f75c-
2b1ced88c7e73fba&u=https://www.511ny.org/ avan yo vwayaje. Sèvis gratis sa pèmèt 
itilizatè yo tcheke kondisyon wout yo ak enfòmasyon sou transpò. Itilizatè mobil yo ka 
telechaje dènye aplikasyon mobil 511NY la gratis sou iTunes oswa Google Play. 
Kounye a aplikasyon an ofri yon mòd Drive (Kondwi), ki bay avètisman moun ka tande 
sou yon wout yo chwazi pandan itilizatè a ap kondwi, pou avèti yo sou ensidan ak 
konstriksyon. Itilizatè yo ka fikse yon destinasyon anvan yo kòmanse kondwi epi 
resevwa enfòmasyon pou jiska twa wout.  

